
SULTAN HASSANAL BOLKIAH LAWAT PULAU PINANG 
 
 
    PULAU PINANG, 22 Mei (Bernama) -- Sultan Brunei, Sultan Hassanal 
Bolkiah akan melakukan lawatan kerja tiga hari ke negeri ini, mulai esok. 
    Baginda yang diiringi pegawai kanan Brunei, dijadual menemui Perdana 
Menteri Datuk Seri Dr Mahathir Mohamad Sabtu ini di sini. 
    Menurut kenyataan Kementerian Luar hari ini, kedua-dua pemimpin itu 
dijangka membincangkan isu-isu kepentingan bersama serta bidang kerjasama 
bagi meningkat dan memperkukuhkan hubungan dua hala antara Malaysia dan 
Brunei. 
    Sultan Brunei dan perwakilannya akan diraikan pada jamuan malam oleh 
Yang Dipertua Negeri Pulau Pinang Tun Abdul Rahman Abbas, malam esok. 
    Baginda juga akan melawat Perbadanan Pembangunan Pulau Pinang dan Bukit 
Bendera. 
    Baginda dijadual pulang Ahad ini. 
    -- BERNAMA 
    NER ZS LAT 

